
ҚЫЛМЫСТЫҚ ПРОЦЕСТІК КЕЛІСІМДІ 
ҚҰҚЫҚТЫҚ РЕТТЕУДІҢ ОЛҚЫЛЫҚТАРЫ

Қазақстанның реформаланған қылмыстық 
іс жүргізу заңының басым бағыттарының 
бірі ретінде адам мен азаматтың құқықтары 
мен бостандықтарын қорғау принциптеріне 
негізделген қылмыстық іс бойынша іс жүргізуді 
жеңілдету мен жеделдету табылды. 

Осы мақсатта 1 қаңтар 2015 жылы заңды 
күшіне енген жаңа Қазақстан Республикасының 
қылмыстық және қылмыстық іс жүргізу 
кодекстерінде бекітілген іс жүргізу келісім 
институтын ерекше атауға болады.

Аталған институтты заңнамалық дамыту 
қылмыстық іс жүргізу құқығын жетілдірудің 
негізгі бағыттарының бірі ретінде 2010 – 2020 
жылдарға арналған Қазақстан Республикасы-
ның құқықтық саясат Тұжырымдамасында 
бекітілді [1]. 

Осыған байланысты аталған мақаланы 
біз, осы институттың бірқатар мәселелеріне 
тоқталып кеткенді жөн көрдік.

Іс жүргізу келісім институты қылмыстық іс 
жүргізу кодексінде 2 нысанда жасалады екен. 
Бірінші – кінәні мойындау туралы мәміле және 
екіншісі – ынтымақтастық туралы келісім [2]. 

Бірінші түрі - сезікті, айыпталушымен мәміле 
жасау негізінде қылмыстарды тергеу мен сотта 
қарауды жеңілдетуге бағытталса, екіншісі – аса 
ауыр қоғам мен мемлекетке қауіп төндіретін 
қылмыстарды ашу мен тергеу мақсатында 
жасалады. 

Жалпы, заң шығарушымен процессуалдық 
нысанды дифференциациялауда әрқашанда 
қылмыстық іс бойынша қатысушылардың 
құқықтары мен бостандықтарын мүмкіндігінше 
максималды түрде қамтамасыз ету тиіс.

Қазақстан Республикасының қылмыстық 
іс жүргізу кодексі бойынша қылмыстық іс 
бойынша сотқа дейінгі тергеу аяқталған кезде 
тергеушіге сезікті мен оның қорғаушысын, 
жәбірленуші мен азаматтық талапкер, азаматтық 
жауапкер мен олардың өкілдерін қылмыстық 
іс материалдарымен таныстырып, ол туралы 
хаттама жасауды көздейтін нормалар бар 
(37-тарау. Тергеу әрекеттерін жүргізудің аяқ-
талғаны туралы хабарлау және қылмыстық 
процеске қатысушыларды қылмыстық істің 
материалдарымен таныстыру).

Жаңа кодекс нормаларын талдау кезінде 
қылмыстық іс материалдарымен таныстыру 
процедурасы іс жүргізушілік келісім жасау-
ды реттейтін кодекс нормаларында заң 
шығарушының назарынан тыс қалғандығын 
аңғартады. 

Мысалы, кінәні мойындау туралы мәміле 
жасағаннан кейін тергеу мен іс жүргізушілік 
әрекеттерді жүргізу қажет етілмейтін болса, 
тергеу аяқталған болып прокурор айыптау 
актісін жасамай, жасалған мәмілені дереу сотқа 
жібереді. Біздің ойымызша, қылмыстық процесті 
жеделдету мен жеңілдету аясында сезікті, 

айыпталушыны қылмыстық іс материалдары-
мен таныстыруды көздемеудің дұрыстығы күмән 
тудыртады.

Қылмыстық іс жүргізуге қатысушы сезікті, 
жәбірленуші, азаматтық талапкер мен жауапкерді 
қылмыстық іс материалдарымен таныстырмау 
келесідей олардың құқықтарының шектелуіне 
алып келуі мүмкін:

- іс жүргізушілік келісімді жасау кезінде 
тараптардың сот төрелігіне қол жетімділігі 
шектелінеді;

- сезіктінің қорғану құқығы шектелінеді;
- жәбірленушінің қорғану құқығы шек-

телінеді;
- іс материалдарымен танысу барысында 

өтініштер берілуі мүмкін, олар қараусыз қалады;
- іс материалдарымен таныстыруды көздемеу, 

іс жүргізушілік келісімді енгізу арқылы 
қылмыстық іс бойынша іс жүргізуді сырттай 
өндіріске айналдыруға жол беруге болмайды 
деген пікірдеміз. 

Тиісінше, іс жүргізушілік келісімнің екі 
нысаны бар екендігін ескере отырып, оларды 
жасаудың тәртібін реттейтін нормаларға 
тараптардың іс материалдарымен таныстыру 
туралы процедураны көздеу қажет. Ол үшін іс 
жүргізушілік келісім процедурасында сезікті, 
айыпталушының, жәбірленушінің қылмыстық 
іс материалдарымен танысуды көздейтін 
қылмыстық іс жүргізу кодексінің тиісті 
нормасына (37-тараудың нормаларына) сілтеме 
жасау арқылы 617, 621-баптардың нормаларында 
ереже көздеу қажет.

Ескеріп өту керек, Ресей Федерациясының 
қылмыстық іс жүргізу кодексінде сотқа дейінгі 
ынтымақтастық туралы келісімді реттейтін 
нормаларда айыпталушы, жәбірленушіні 
қылмыстық іс материалдарымен таныстыруды 
реттейтін тарауға сілтеме жасау арқылы бұл 
тәртіпті міндетті еткен [3]. 

Сонымен қатар, сезікті мен жәбірленушіні 
қылмыстық іс материалдарымен таныстыру 
заңнамалық көрініс табатын болса, келесідей 
мән-жайларды міндетті түрде ескеру қажет:

1)  кінәні мойындау туралы мәміле 
бойынша жәбірленушіні қылмыстық іс 
материалдарымен толық түрде таныстыруға 
болады, ынтымақтастық туралы келісім аясында 
жәбірленушіні осы келісімді қоспаған бөлігінде 
қылмыстық іс материалдарымен таныстырылу 
мүмкіндігін ескеру;

2) сезікті, айыпталушы кінәні мойындау 
туралы мәміле мен ынтымақтастық туралы 
келісім кезінде толығымен қылмыстық іс 

материалдарымен таныса алады.
Мұндай талаптарды орнату іс жүргізушілік 

келісім барысында жәбірленушінің келісімін 
ескерілетіндігіне немесе ескерілмейтіндігіне 
байланысты. Сондай-ақ, мұндай келісімдер 
жасауда құпиялықты қамтамасыз ету себеп-
терімен айқындалады.

Кінәні мойындау туралы мәміле мен 
ынтымақтастық туралы келісім аясында 
сезікті, айыпталушы мен оның қорғаушысын 
қылмыстық іс материалдарымен таныстыру 
тергеудің жағдайымен байланысты сезікті, 
айыпталушының белгілі-бір себептерімен іс 
жүргізушілік келісім жасаудан бас тартатын 
болса, бұл оны жалпы тәртіп бойынша өзінің 
құқықтарын қорғауда ықпал етеді.

Іс жүргізушілік келісімнің ынтымақтастық 
туралы келісім нысанында қарастыруды қажет 
ететін бір мәселе, ол сезікті, айыпталушымен 
сотталушының тергеумен ынтымақтастық 
туралы келісім жасағаннан кейін, осы келісімнің 
нысанасы болып табылатын қылмыстарды ашу 
мен тергеу жүргізіліп сезіктілер анықталып, 
бірақта объективті себептермен (сезікті, 
айыпталушы немесе сотталушының қайтыс 
болуы және т.б.) айыптау үкімі шықпай қалған 
жағдайда ынтымақтастық жасаған тұлғаға 
қатысты қылмыстық іс пен оның берген 
дәлелдемелік маңызы бар ақпараттарының 
тағдыры не болатыны белгісіз.

Бұл жағдайда біздің пікір бойынша сезікті, 
айыпталушы немесе сотталушы ынтымақтастық 
туралы келісімде көрсетілген барлық шарттарды 
орындап, басқа қылмыстарды ашуға бағытталған 
айғақтар берді, осыған байланысты айыптау 
тарабы да өзінің келісім аясындағы міндеттерін 
орындау қажет. Себебі, сезікті, айыпталушыға 
қатысты келісімнің шарттарын айыптау тара-
бының орындамауы жағымсыз салдарға алып 
келуі мүмкіндігін жоққа шығармайды. 

Іс жүргізушілік келісім барысында туындай-
тын тағы бір мәселе, ол жаза тағайындау. Осындай 
келісімдер бойынша сезікті, айыпталушыны 
ынталандыруға бағытталған себеп, ол жасалған 
қылмыс үшін көзделген жазадан төмен жаза 
алу болып табылады. Бұл сұрақ жасалатын 
мәмілелердің негізгі шарттарының бірі 
екендігі сөзсіз. Қазақстан Республикасының 
қылмыстық кодексінің 55-бабының 3-бөлігіне 
сәйкес «Жеделдетілген сотқа дейінгі тергеу 
істері, сондай-ақ іс жүргізу келісімінің барлық 
шарттары орындалған істер бойынша жасалған 
қылмыстық құқық бұзушылық үшін жазаның 
мерзімі немесе мөлшері осы Кодекстің Ерекше 

бөлімінің тиісті бабында көзделген жазаның 
неғұрлым қатаң түрінің ең жоғарғы мерзімінің 
немесе мөлшерінің жартысынан аспауы тиіс» 
делінген [4]. 

Іс жүргізушілік келісім аясында жазаны 
жеңілдетудің мөлшері заңда нақты бекітілуі тиіс 
және ешқандай балама норманы көздемеу тиіс.

Тиісінше, біздің пікір бойынша аталған норма 
нақтылануды талап етеді. Себебі, іс жүргізушілік 
келісімнің кінәні мойындау туралы мәміле 
нысаны онша ауыр емес, ауырлығы орташа 
және ауыр қылмыстар бойынша жасалса, екінші 
жағдайда ынтымақтастық барлық санаттағы 
қылмыстар бойынша жасалады. Осы тұрғыда 
алғанда жоғарыда аталған қылмыстық кодекс 
нормаларында іс жүргізушілік келісімнің 
қылмыс санаттары бойынша жаза тағайындау 
ерекшеліктері ескерілмей қалған. Іс жүргізушілік 
келісім жасалатын барлық қылмыс санаттары 
бойынша Ерекше бөлімінің тиісті бабында 
көзделген жазаның неғұрлым қатаң түрінің 
ең жоғарғы мерзімінің немесе мөлшерінің 
жартысын тағайындау тиісінше әділ болады деп 
айта алмаймыз. 

Біздің ойымызша, белгілі-бір қылмыстық 
құқық бұзушылық үшін көзделген жазадан 
гөрі неғұрлым жеңіл жаза тағайындау кезінде 
қылмыс санатын ескеру қажет. Осыған бай-
ланысты аталған нормаға ұсыныс ретінде 
келесіні айтамыз: 

- іс жүргізушілік келісімнің кінәні мойындау 
туралы мәміле нысаны бойынша онша ауыр емес 
және ауырлығы орташа қылмыстар бойынша 
жазаның мерзімі мен көлемін көзделген ең ауыр 
жаза мөлшерінің тең жартысынан аспау керек; 

- ауыр қылмыстар жасаған жағдайда жазаның 
мерзімі мен көлемі қылмыстық кодексте көз-
делген ең ауыр жаза түрінің үштен екісінен 
аспау тиіс. 

Көрнекті болу үшін келесідей мысал келтіруге 
болады: 5 жыл бас бостандығын айыруды 
көздейтін орташа ауырлықтағы қасақана 
жасалған әрекет үшін іс жүргізушілік келісім 
бойынша жаза тағайындалған болса, түпкілікті 
үкімде жаза мерзімі 2,5 жылды құрайды. Ауыр 
қылмыс үшін қылмыстық кодекстің ерекше 
бөлімінде көзделген жаза мөлшері 8 жыл болса, 
келісім жасағаннан кейін тағайындалатын бас 
бостандығын айыру мерзімі 5,3 жылды құрайды. 

Тура осындай талапты жеделдетілген 
тәртіптегі сотқа дейінгі өндіріс аясында да 
қолдануға болады. 

Аталған критерийді қолдану сезіктімен 
жасалған әрекеттің қоғамға қауіптілік деңгейін 
ескере отырып, әділдік принципіне сәйкес 
келеді. Сонымен қоса, біздің ойымызша көз-
делген жазадан жеңілдірек жаза тағайындау 
институтының нормалары тек қана іс жүр-
гізушілік келісімнің кінәні мойындау туралы 
мәміле түріне қатысты қолдану керек. 

Ал қылмыстық топ жасаған қылмыстарды, 
өзге де адамдар жасаған аса ауыр қылмыстарды, 
сондай-ақ экстремистік және террористік 
қылмыстарды ашуға және тергеуге ықпал ету 
кезінде барлық санаттағы қылмыстар бойынша 
ынтымақтастық туралы келісімге ниет білдірген 
адамды міндетті түрде мүлдем қылмыстық 
жауаптылықтан босату туралы мәселені 
қарастыру қажет.

бойынша сотқа дейінгі тергеудің аяқталуы кезінде сезіктіні қылмыстық іс материалдарымен 
таныстыру процедурасының көзделмейтіндігін атап, бұл процедураны енгізуді ұсынады. Келісімдік 
іс жүргізуде қылмыстың санатың ескере отырып сотпен жаза тағайындауды дифференциациялау 
мәселесі қарастырылған. 

Түйін сөздер: Қазақстан Республикасының қылмыстық сот өндірісі, кінәні мойындау туралы 
мәміле, ынтымақтастық туралы келісім. 

В статье проанализированы нормы института процессуального соглашения, введенного новой 
редакцией Уголовно-процессуального кодекса Республики Казахстан. Авторами обращается 
внимание на отсутствие процедуры ознакомления с материалами уголовного дела подозреваемого 
при окончании досудебного расследования заключением процессуального соглашения, предлагается 
ее регламентация. В согласительном производстве рассмотрена проблема дифференциации 
назначения судом наказания с учетом категорий преступлений. 

Ключевые слова: уголовное судопроизводство Республики Казахстан, сделка о признании вины, 
процессуальное соглашение о сотрудничестве.

The article analyzes the norms of the institute of procedural agreement, a new revision of the Criminal 
Procedure Code of the Republic of Kazakhstan. The author draws attention to the lack of procedures 
for review of the case file of the suspect at the end of the pre-trial imprisonment procedural agreement, 
its regulation is proposed. In conciliatory production it deals with the problem of differentiation of the 
sentence, taking into account the categories of crimes.

Keywords: criminal legal proceedings of the Republic of Kazakhstan, the transaction about recognition 
of fault, procedural cooperation agreement.

